
A U R K I B I D E A

G SAILA:
Txostenak, deialdiak eta Parlamentuko informazioa:

—Baztango Udalari buruzko fiskalizazio txostena, 2005eko ekitaldikoa, Comptos Ganberak egina (2. or.).
—01/2007 Ebazpena, martxoaren 23koa, Nafarroako Foru Komunitateko arartekoarena. Horren bidez, José

Ignacio Echeverría Echeverría jauna arartekoaren aholkulari tekniko izendatzen da (8. or.).
—02/2007 Ebazpena, martxoaren 23koa, Nafarroako Foru Komunitateko arartekoarena. Horren bidez, Juan

Luis Beltrán Aguirre jauna arartekoaren arloko aholkulari arduradun izendatzen da (9. or.).
—03/2007 Ebazpena, martxoaren 23koa, Nafarroako Foru Komunitateko arartekoarena. Horren bidez, Car-

los Sarasibar Marco jauna arartekoaren aholkulari tekniko izendatzen da (9. or.).

H SAILA:
Bestelako testu arau-emaileak:

—Nafarroako Parlamentuko Erregelamenduaren aldaketa. Osoko Bilkurak onetsia (10. or.).

G saila:
TXOSTENAK, DEIALDIAK ETA PARLAMENTUKO INFORMAZIOA

Baztango Udalari buruzko fiskalizazio txostena, 2005eko ekitaldikoa,

Comptos Ganberak egina.

Nafarroako Parlamentuko Mahaiak, 2007ko
martxoaren 26an eginiko bilkuran, erabaki zuen
Comptos Ganberak Baztango Udalari buruz egin-
dako fiskalizazio txostena, 2005eko ekitaldikoa,
argitara dadila agintzea.

Iruñean, 2007ko martxoaren 26an

Lehendakaria: Rafael Gurrea Induráin

Baztango Udalari buruzko fiskaliza-

zio txostena, 2005eko ekitaldikoa,

Comptos Ganberak egina

AURKIBIDEA

I. Sarrera (2. or.).

II. Helburua (3. or.).

III. Norainokoa (3. or.).

IV. Iritzia (4. or.).

IV.1. 2005eko aurrekontuaren likidazioari
dagokionez (4. or.).

IV.2. 2005eko abenduaren 31ko ondare-egoe-
raren agerpena (4. or.).

IV.3. Legezkotasuna (4. or.).

IV.4. 2005eko abenduaren 31ko finantza-ego-
era (4. or.).

IV.5. Informazio osagarria eta azalpen-oha-
rrak (5. or.).

IV.6. Comptos Ganberaren 2004ko txoste-
nean egindako gomendioen jarraipena
(5. or.).

IV.7. Laburpena eta ondorio orokorra (5. or.).

V. Iruzkinak, ondorioak eta gomendioak (6. or.).

V.1. Administrazio-kontratazioa (6. or.).

V.2. Kudeaketari buruzko bestelako gomen-
dioak (7. or.).

I. eranskina. Udalaren 2005eko finantzen egoera-
orriei buruzko memoria

II. eranskina. “Francisco Joaquín de Iriarte” zaha-
rren egoitza: 2005eko aurrekontuaren likida-
zioa

III. eranskina. Baztan ikastola: 2005eko aurrekon-
tuaren likidazioa

Oharra: Aipatu eranskinak foru parlamentarien
eskura daude Legebiltzarreko Zerbitzu
Orokorretako bulegoetan eta ondoko web-
gunean:
www.cfnavarra.es/camara.comptos).

I. SARRERA

Baztango Udalak 7.798 biztanle ditu eta,
dagozkion erakunde autonomoekin batera,
2005eko abenduaren 31n zifra adierazgarri hauek
ditu:

Erakundea 
Onartutako obligazioak 

(eurotan) 

Onartutako 
eskubideak 
(eurotan) 

Langileak 
2005-12-31n 

Udala 10.173.706 12.243.531 66 

Zaharren egoitza 1.694.021 1.712.911 54 

Baztan ikastola 430.233 457.175 16 



Francisco Joaquín de Iriarte zaharren egoitza
ongintzako udal-erakunde publikoa da, lehentasu-
nez bailarakoak diren eta bertan bizi diren zaha-
rrak eta erretiratuak hartu eta zaintzea helburu
duena.

Baztango ikastola udal-ikastetxe publikoa da.
Haren titularra Bailarako Udala da.

Udalerri hau historikoki berezia da, Nafarroako
toki-administrazioaren araubideari buruzko uztaila-
ren 2ko 6/1990 Foru Legearen 9. artikuluan jaso-
tzen denez. Honela dio: “Baztango Bailara era Uni-
ber tsitate Ohoretsuko udalerr iak haren
antolamendu tradizionala mantenduko du, Udalak,
Bailarako Batzorde Nagusiak eta lekuetako batza-
rrek osatutakoa. Horiek udalerriaren gobernuan
eta administrazioan parte hartuko dute, Bailarako
Ordenantza Orokorretan xedatutakoaren arabera.
Ordenantza horiek Batzorde Nagusiak soilik onar-
tuak izango dira, indarrean dagoen lege-esparrua-
ri eta Nafarroako Foru Zuzenbidearen printzipioei
jarraituz”.

Udalerriko lekuak (herriak) hauek dira:

Almandotz Azpilkueta Erratzu

Amaiur Berroeta Gartzain

Aniz Ziga Irurita

Arizkun Elizondo Oronoz-Mugairi

Arraiotz Elbete Lekarotz

Datu horiek aditzera ematen dutenez, berezita-
sun historikoaz gain, Udal honen ezaugarri gisa
haren sakabanatzea aipatu behar da. Izan ere,
aipatutako hamabost lekuak ez ezik, udalerriak
barreiatutako hainbat auzo eta baserri ere baditu.

II. HELBURUA

Nafarroako toki-administrazioari buruzko uztai-
laren 2ko 6/1990 Foru Legeari, Nafarroako toki-
ogasunei buruzko martxoaren 10eko 2/1995 Foru
Legeari eta Comptos Ganbera arautzen duen
abenduaren 20ko 19/1984 Foru Legeari jarraituz,
Baztango Udalaren eta haren erakunde autono-
moen 2005eko ekitaldiko kudeaketa ekonomiko-
finantzarioa aztertu dugu. Halaber, ekitaldi horreta-
ko gastuen eta diru-sarreren aurrekontuen
betetzea ere fiskalizatu dugu.

Toki-entitateari aplikatu beharreko araubide
juridikoa, funtsean, lehen aipatutako lege horiek,
toki-araubidearen oinarriak arautzen dituen apirila-
ren 2ko 7/1985 Legeak, Nafarroako administrazio
publikoen zerbitzuko langileen estatutuak eta
administrazio-kontratazioa nahiz hirigintza-kudea-
keta eraentzen dituzten arauek osatzen dute; baita

Nafarroako toki-erakundeei modu orokorrean apli-
katu beharreko gainontzeko arauek ere.

Kontabilitatearen eta aurrekontuen arloan,
araubide juridikoa ezartzen dutenak 1998ko iraila-
ren 21eko 270, 271 eta 272 foru-dekretuak dira,
guztiak Nafarroako Toki Administraziorako aurre-
kontu eta gastu publikoari, aurrekontu-egiturari eta
kontabilitateari buruzkoak.

Txostenak honako puntu hauei buruzko gure
iritzia agertzea du helburu:

a) Baztango Udalaren eta haren erakunde
autonomoen 2005eko ekitaldiko aurrekontuaren
garapena eta betetzea.

b) 2005eko abenduaren 31ko ondare-egoera-
ren agerpena, aplikatzekoak diren kontabilitate-
printzipioei jarraituz.

c) Jarduera ekonomiko-finantzarioa legezkota-
sun-printzipioari lotua egon ote den.

d) Udalaren eta haren erakunde autonomoen
2005eko abenduaren 31ko finantza-egoera.

e) Baztango Udalaren eta haren erakunde
autonomoen finantzen egoera-orri bateratuen
informazio osagarrian eta azalpen-oharretan ageri
diren datuen eta iruzkinen arrazoizkotasuna eta
koherentzia.

f) 2004ko ekitaldiari dagokion azken fiskaliza-
zio-txostenean Ganbera honek emandako gomen-
dioak noraino bete diren.

III. NORAINOKOA

Comptos Ganberak, bere jarduketa programa-
rekin bat, Baztango Udalaren (aurrerantzean
Udala deituko diogu) eta haren erakunde autono-
moen, Baztan ikastolaren eta Francisco Joaquín
de Iriarte zaharren egoitzaren finantzen egoera-
orri bateratuen fiskalizazioa egin du; egoera-orri
horietan sarturik daude 2005eko ekitaldiko aurre-
kontuaren likidazioaren egoera-orria, aurrekontuen
emaitza eta diruzaintzako gerakina eta 2005eko
abenduaren 31ko egoeraren balantzea, bai eta
2005eko ekitaldiko finantzen egoera-orri horien
informazio osagarria eta azalpen-oharrak ere.

Udalak kontabilitate publikoari buruzko plan
orokorra ezarrita dauka. Erakunde autonomoek
badute kontabilitate orokorra ere, udalean ezarrita-
ko ereduaren aplikazio sinplifikatu bati esker.

Udalak ez du finantzen egoera-orri bateraturik;
beraz, gure fiskalizazioa erakunde autonomo
bakoitzaren finantzen egoera-orri indibidualei
buruzkoa izan da soilik. 2006ko apirilaren 19an,
Udalbatzak 2005eko ekitaldiari dagokion aurre-

kontu bateratuaren likidazioko egoera-orria onartu
zuen. Txosten honen I. eranskinean, 2005eko eki-
taldiari dagokion Udalaren finantzen egoera-orrien
memoria dago jasota.

Era berean, txosten honen II. eta III. eranskine-
tan, hurrenez hurren, Francisco Joaquín de Iriarte
zaharren egoitzaren eta Baztan ikastolaren
2005eko aurrekontu-likidazioak jasotzen dira.

Eginiko lanak hauxe izan du arretagai: aurre-
kontuaren betetzeari buruzko kapitulu ekonomiko-
ak berrikustea, horien aldaketak eta aurreikuspe-
nen betetze-maila aztertuta, eta ondare-masak ere
berrikustea, antolamenduari, kontabilitateari eta
barne-kontrolari buruzko alderdiak aztertuta.

Azterlan hau egin dugu Espainiako Estatuko
Kanpo Kontroleko Organo Publikoak Koordinatze-
ko Batzordeak onetsitako fiskalizazio-printzipioei
eta -arauei jarraituz, eta baldintzen arabera beha-
rrezkotzat jo ditugun proba guztiak aplikatuz,
aurreko urteetan aditzera emandako arazoekin.

Txostenak bildu egiten ditu udalaren antola-
mendua, barne-kontrola eta eraginkortasuna
hobetzeko beharrezko jo ditugun iruzkinak eta
gomendioak.

Udaleko eta haren erakunde autonomoetako
langileei eskerrak ematen dizkiegu lan hau egiteko
eman diguten laguntzarengatik.

IV. IRITZIA

Baztango Udalaren eta haren erakunde auto-
nomoen finantzen egoera-orriak, 2005eko aben-
duaren 31n amaitutako ekitaldikoak, aztertu ditu-
gu. Egoera-orri horiek udalaren ardurapean egin
dira.

Aurreko III. atalean adierazi bezala, Udalak ez
du bateratutako finantzen egoera-orrien memoria-
rik aurkeztu; beraz, gure iritzia erakunde autono-
mo bakoitzaren kontabilitateko egoera-orri indibi-
dualei buruzkoa da.

Egindako berrikuspenaren ondorioz, iritzi hau
atera dugu:

IV.1. 2005eko AURREKONTUAREN LIKIDA-
ZIOARI DAGOKIONEZ

IV.1.1. Udala

Erantsi dugun Udalaren 2005eko aurrekontu-
likidazioaren egoera-orriak eta horiei buruzko oha-
rrek behar bezala agertzen dute, garrantzizkoak
diren alderdi guztiei dagokienez, ekitaldiko jardue-
ra eta 2005eko abenduaren 31ko aurrekontu-ego-
era.

IV.1.2. Erakunde autonomoak

Erantsi ditugun erakunde autonomoen
2005eko aurrekontu-likidazioaren egoera-orriek
behar bezala agertzen dute, garrantzizkoak diren
alderdi guztiei dagokienez, ekitaldiko jarduera eta
2005eko abenduaren 31ko aurrekontu-egoera.

IV.2. 2005eko ABENDUAREN 31ko ONDARE-
EGOERAREN AGERPENA

IV.2.1. Udala

Erantsi dugun Udalaren 2005eko abenduaren
31ko egoera-balantzeak eta horiei buruzko oha-
rrek behar bezala agertzen dute haren finantza-
eta ondare-egoera, salbu eta 1989koa den onda-
sunen (ibilgetua) inbentarioaren kasuan, egunera-
tzeko dagoelako.

IV.2.2. Erakunde autonomoak

Memoriak ez ditu erakunde autonomoen egoe-
ra-balantzeak barne hartzen. Eskuratu ditugun
ondareko egoera-orrietan, Udalaren kasuan adie-
razitako salbuespen bera aipatu behar da.

IV.3. LEGEZKOTASUNA

IV.3.1. Udala

Oro har, Udalaren jarduera ekonomiko-finan-
tzarioa legezkotasun-printzipioari jarraituz burutu
da, V.1.2. atalean adierazitako ez-betetzeak salbu-
etsita. Administrazio-kontratazioaren eta inbertsio-
aren arloei dagokienez, horiei buruzko araudia
hobeto betetzeko gomendioak ematen ditugu.

IV.3.2. Erakunde autonomoak

Oro har, erakunde autonomoen jarduera eko-
nomiko-finantzarioa legezkotasun-printzipioari
jarraituz burutu da, zaharren egoitzarako inbertsio-
ak kontratatzeko akats formal jakin batzuk salbue-
tsita.

IV.4. 2005eko ABENDUAREN 31ko FINAN-
TZA-EGOERA

IV.4.1. Udala

Hasierako eta behin betiko aurrekontua, hurre-
nez hurren, 11.910.675 eta 15.199.691 eurokoa da.
Betetze-maila gastuetan ehuneko 67koa da eta
diru-sarreretan ehuneko 81ekoa.

2005eko ekitaldian gehitu egin da bai gastuen
betetze-ehunekoa bai eta diru-sarrerena ere. Uda-
laren baliabideen ehuneko 57 diru-laguntzetatik
datoz.

Ekitaldiaren itxieran, 368.981 euroko superabi-
teko aurrekontu-emaitza doitua lortu da.

2005eko abenduaren 31n zor finantzarioa
5.603.148 eurokoa da. Saldo horretan, Nafarroako
Gobernuak larreetarako emandako zenbait aurre-
rakin sartzen dira, interesik sortzen ez dutenak eta
ekitaldi-itxieran 151.685 euroko saldoa dutenak.
Horren amortizazioa, zati batean, partikular onura-
dunengan jasanarazi da. Aurrezki garbia ehuneko
26koa da eta 4.886.613 euroko diruzaintzako
gerakina dago.

IV.4.2. Erakunde autonomoak

A) “Francisco Joaquín de Iriarte” zahar eta
erretiratuen egoitza

Hasierako aurrekontua 1.684.100 eurokoa eta
behin betiko aurrekontua 1.768.100 eurokoa du,
eta gastuetan ehuneko 96ko eta diru-sarreretan
ehuneko 97ko betetze-maila.

Egoitzaren diru-iturri nagusia tasak eta bestela-
ko diru-sarrerak dira (ekitaldian onartutako eskubi-
deen ehuneko 92). Gastu adierazgarrienak langile-
enak eta ondasun arruntak eta zerbitzuak
erostekoak dira.

Ekitaldiaren itxieran 18.890 euroko superabita
lortu da, eta aurrekontu-emaitza doituak zenbate-
ko bera du. Egun, egoitzak ez du zorrik, eta 71.588
euroko diruzaintzako gerakin posit iboa eta
365.409 euroko balioko finantza-aktiboak dituela-
ko.

B) Baztan ikastola

Hasierako eta behin betiko aurrekontua 517.610
eurokoa du, eta gastuetan ehuneko 83ko eta diru-
sarreretan ehuneko 88ko betetze-maila.

Ekitaldiaren itxieran 26.942 euroko superabita
lortu da, eta aurrekontu-emaitza doitua zenbateko
berekoa da. Diruzaintzako gerakina 2005eko
abenduaren 31n 74.519 eurokoa du.

IV.5. INFORMAZIO OSAGARRIA ETA AZAL-
PEN-OHARRAK

IV.5.1. Udala

Udalaren finantzen egoera-orriei buruzko infor-
mazio osagarriak eta azalpen-oharrek horiek
behar bezala interpretatzeko eta ulertzeko infor-
mazioa biltzen dute; hala ere:

• Ez dituzte jasotzen Udalari eta haren erakun-
de autonomoei buruzko datu bateratuak.

• Ez dute erantsita Udalaren kontratazioari, lan-
gile-plantillari eta organigramari buruzko informazi-
orik, ez eta hirigintzaren ingurukorik ere.

IV.5.2. Erakunde autonomoak

Ez dugu lortu erakunde autonomoen finantzen
egoera-orriei buruzko memoria osatua. Txosten
honen II. eta III. eranskinetan, 2005eko ekitaldiari
dagozkion aurrekontu-likidazioko egoera-orriak
agertzen dira.

IV.6. COMPTOS GANBERAREN 2004ko
TXOSTENEAN EGINDAKO GOMENDIOEN
JARRAIPENA

Aurreko ekitaldiari buruzko txostenean eginda-
ko gomendioak betetzeari dagokionez, Udala
lanean ari da aurreko ekitaldietan proposatutako
gomendioak aurrera eramateko.

IV.7. LABURPENA ETA ONDORIO OROKO-
RRA

Laburtuz, eta ondorio nagusi gisa, esan gene-
zake Baztango Udalak modu egokian kudeatzen
dituela bere aurrekontuak administrazioaren ikus-
pegitik. Hala ere, honela jokatu beharko du:

• Aurrekontua eta haren likidazioa aurreikusita-
ko epeetan onartu, kudeaketarako tresna gisa era-
bili ahal izateko.

• Udalaren etorkizuneko finantza-egoera azter-
tu, besteak beste, alderdi hauek ebaluatuz: egin
beharreko zerbitzuak eta horien kostua, egin
beharreko proiektu berriak eta horien finantzaketa.

• Erakunde autonomoekiko, Udalaren kontabili-
tateko egoera-orri bateratuen memoria landu eta
aurkeztu.

• Administrazio-kontratazioari buruzko araudi-
ak exijitutako eskakizun formalak bete.

• Erakunde autonomoei urteko aurrekontuaren
eta finantzen egoera-orrien likidazioa epearen
barruan egin dezatela exijitu. Hori guztia egitean,
ez da ahaztu behar erakunde horien eragiketak,
erakunde publiko direnez, kontu-hartze publikoa-
ren mende daudela. Beraz, kontu-hartzailetzako
funtzio horretan benetan jarduteko bidezko proze-
durak finkatu behar dira.

Comptos Ganberaren gomendioei jarraituz,
erosketak kudeatzeko prozedura normalizatua
aplikatzen da. Nolanahi ere, azterketa egin ondo-
ren, aurreko ekitaldietan bezala, honakoa ondori-
oztatu dugu:

• Udalak ez du beste ekitaldietan egindako
kontratazio-espedienteen eta indarrean dauden
kontratuen erregistro eguneraturik. Horren ondori-
oz, zenbait kasutan, zerbitzugintzako kontratuen
isilbidezko luzapenek gainditu egiten dute ezarrita-
ko gehieneko epea.

• Zaharren egoitzari dagokionez, kontratazio-
prozesurik ia formalizatzen ez dela antzeman
dugu.

Hau gomendatzen dugu:

• Bai Udalari bai haren erakunde autonomoei
aplikatutako erosketen prozedura idatziz doku-
mentatzea, aholkularitza juridikoak eta Udaleko

kontu-hartzailetzak araudiaren arabera bete beha-
rreko eginkizuna espresuki finkatuta.

• Kontratazioari buruzko araudia zorrotz aplika-
tzea, bai espedienteak bete eta mantentzeari
buruzko alderdi formaletan, bai eta esleipen-pro-
zesuari buruzko alderdietan ere.

• Espedienteen eta kontratuen kontrol egune-
ratua eramatea.

• Udalak jasotzen dituen zerbitzuei buruzko
azterketa egitea, kontratuak berritzeko eta eskain-
tza berriak egiteko beharra kontuan izanda, kon-
tratazio horiek indarrean dagoen legeriaren arabe-
ra berriro esleitzearren.

V.1.2. Inbertsioak

Ondoko kontratazio-espedienteok berrikusi
ditugu, horien urte anitzeko aurrekontu-egozpena
kontuan hartu gabe:

V. IRUZKINAK, ONDORIOAK ETA GOMEN-

DIOAK

V.1. ADMINISTRAZIO-KONTRATAZIOA

Atal hau bi zatitan banatuta dago: batetik, hor-
nidurak erosteari eta zerbitzu-emateari buruzko
alderdiak eta, bestetik, inbertsioak.

V.1.1. Hornidurak erostea eta zerbitzugintza

Jakinarazi digute 2005eko ekitaldian ez dutela
kontratazio-espediente berririk egin. Hala ere,
Udalak dituen kontratu garrantzitsuenetako batzuk
jasotzen ditugu:

 Gastuaren zenbatekoa 
(eurotan) 

Bide-garbiketa, eta hondakin solidoen bilketa eta garraioa Baztango udalerrian 110.566 

Eremu lorategidunen garbiketa 65.359 

Zaborra eta papera biltzea, edukiontziak garbitzea 151.382 

(eurotan) 

Espedientea Esleipen-prozedura Esleipen-zenbatekoa Gastuaren zenbatekoa 

2001-2003 hiru urteko planaren obrak Lehiaketa 4.474.850 2.440.544 

Elizondoko zeharbidea Lehiaketa 1.463.226 2.147.593 



Elizondoko zeharbidearen obrak aurreko ekital-
dian esleitu ziren. Obra horiek ekitaldian zehar
amaitu dira, eta ehuneko 47ko desbideratzea izan
dute esleitutako zenbatekoarekiko; batik bat, kon-
tratazio-espedientea aldatu gabe egindako obra
osagarri guztien ondorioz. Udaleko kontu-hartzai-
letzak egindako bidezko eragozpen-oharrean,
2005eko ekitaldirako gastuen aurrekontuari behar
adinako kreditua esleitu ez zaiola eta beharrezko
kontratu-aldaketa bideratu ez dela jakinarazten da.

Hiru urteko planean jasotako obretan, kontrata-
zioaren oinarrizko printzipioak bete dira. Nolanahi
ere, bideratzean zenbait akats antzeman ditugu.
Hala, baldintza teknikoen orria onartzeari buruzko
aldez aurreko txostenik ez dago jasota, esleipena
jakinarazi eta NAOn argitaratu izana ez dago jaso-
ta, eta kontratua formalizatzeko epea ez da bete.
Obra hori aribidean dago ekitaldia ixtean.

Gainera, lurpeko edukiontziak instalatzeko
obrari dagokionez (126.775 euroko gastua izan
du), ez da bidezko kontratazio-espedienterik for-
malizatu.

Era berean, Francisco Joaquín de Iriarte zaha-
rren egoitzari dagokionez, ez da inbertsioak kon-
tratatzeko espedienterik formalizatu.

Administrazio-kontratazioaren arloan indarrean
dagoen legeriaren alderdi guztiak betetzea, eta
Udalak eta haren erakunde autonomoek egindako
inbertsio bakoitzerako kontratazio-espediente
bana egitea gomendatzen dugu, espedienteetan
beharrezko dokumentu guztiak bilduko diren
moduan.

V.2. KUDEAKETARI BURUZKO BESTELAKO
GOMENDIOAK

Jarraian azaltzen dira, kudeaketa-arlo garran-
tzitsuenetako bakoitzerako, gure aburuz Udalak
bere egin behar dituen gomendio nagusiak, bere
antolaketa, prozedura, kontabilitate eta barne-kon-
troleko sistemak hobetzeko.

V.2.1. Antolaketa orokorra

• Oinarrizko kudeaketa-prozedurak idatziz
prestatzea, eta horien burutze-fase bakoitzaren
arduradunak identifikatzea eta esleitzea.

• Udalak erakunde autonomoen gain egin
beharreko kontrola, esku-hartzea eta tutoretza ber-
matzeko prozedurak prestatzea.

• Udalaren eta haren erakunde autonomoen
finantzen egoera-orri bateratuetarako memoria
prestatzea.

• Memoria osatzea, administrazio-kontratazioa-
ri, udal-langileei eta hirigintzari buruzko informa-
zioa barne hartuta.

V.2.2. Inbentarioa/Ibilgetua

• Bai udalaren, bai haren erakunde autonomo-
en ondasunak eskrituratu eta erregistratzeko pro-
zesua osatzea, ondasun horiek jabari publikokoak
izan zein ondarekoak edo herri-ondasunak izan.

• Udalaren inbentarioa etengabe eguneratuta
edukitzeko eta kontabilitatearekin lotura egokia
izateko behar diren prozedurak prestatu eta apli-
katzea.

• Ibilgetuko altak eta bajak kontabilizatzeko eta
dokumentazioa artxibatzeko prozedurak zehaztu
eta ezartzea, kontu horiei aplikatzekoak diren kon-
tabilitate-irizpideei jarraituz.

• Ibilgetua osatzen duten kontabilitate-saldoak
berrikusi eta araztea, Udalaren ondasunak behar
bezala ager ditzaten.

V.2.3. Langileak

• Udalaren eta haren erakunde autonomoen
organigrama egitea.

• Langile bakoitzaren espedientean, haren lan-
bizitzaren ziurtagiriak barne hartzea.

• Baztan ikastolari dagokionez, bertako enple-
gatu guztien lan-kontratuak idatziz formalizatzea.

V.2.4. Tributu bidezko diru-sarrerak, tasak

eta prezio publikoak

• Tributu-eredu desberdinei dagozkien errol-
den aldaketak formalki onartzea.

• Tasa eta prezio publikoek jasandako kostuei
buruzko azterlanak aldizka eguneratzea eta onar-
tutako tasak aplikatzea.

• Baztan ikastolari dagokionez, jangelaren
erregistro-liburua eramatea, dagozkion ordainagi-
riak eta ziurtagiriak bilduta.

V.2.5. Ondare-sarrerak

• Aipatutako sarrerek sorrarazten dituzten kon-
tratu guztiak idatziz formalizatzea.

V.2.6. Inbertsio errealen besterentzea

• Besterentzeko jarraitutako espedientea
behar bezala betetzea, baldintzen orrian ezarrita-
koaren arabera.

V.2.7. Diruzaintza

• Erakunde autonomoetan esku-diruko kutxa-
ren kontrol egokia eta erabilera murriztua ziurta-
tzeko arau batzuk prestatzea.

• Egindako kutxako kontaketak dokumenta-
tzea, bai Udalean bai Baztan ikastolan.

• Bai Udalean bai haren erakunde autonomoe-
tan aldizkako banku-berdinkatzeak egitea, horiek
dokumentu bidez jasota, eragiketa guztiak erregis-
tratu direla ziurtatzeko.

• Bankuetan baimendutako sinadurak berri-
kustea, erabilera-mota banakakorik ez dagoela
ziurtatzeko, eta, hala badagokio, sinadura erkidetu-
etara aldatzea.

V.2.8. Alderdi orokorrak

• Aurrekontuak legezko epeetan egin eta ones-
tea.

• Baztan ikastolaren kontabilitatea eguneratuta
edukitzea.

• Erakunde autonomoei aurrekontua eta finan-
tzen egoera-orriak epe barruan likidatzea exijitu
behar zaie.

Hori guztia egitean, ez da ahaztu behar era-
kunde horien eragiketak, erakunde publiko dire-
nez, kontu-hartze publikoaren mende daudela.
Beraz, kontu-hartzailetzako funtzio horretan bene-
tan jarduteko bidezko prozedurak finkatu behar
dira.

Francisco Javier Sesma Masa auditoreak pro-
posatuta eman da txosten hau, berau izan baita
arduraduna, indarreko araudiak aurreikusitako iza-
pideak bete ondoren.

Iruñean, 2007ko martxoaren 14an

Lehendakaria, Luis Muñoz Garde

01/2007 Ebazpena, martxoaren 23koa, Nafarroako Foru Komunitateko

arartekoarena. Horren bidez, José Ignacio Echeverría Echeverría

jauna arartekoaren aholkulari tekniko izendatzen da.

Nafarroako Foru Komunitateko arartekoari
buruzko uztailaren 3ko 4/2000 Foru Legearen 40.
artikuluan xedatutakoaz baliatuz,

EBATZI DUT:

Lehena. José Ignacio Echeverría Echeverría
jauna behin-behineko langile izendatzea ararteko-
aren aholkulari teknikoaren eginkizunak betetzeko.
Izendapenak 2007ko martxoaren 23tik aurrera iza-
nen ditu ondorioak.

Bigarrena. Izendapen honek sortuko dituen
gastuak gastuen aurrekontu indarduneko 110 zen-
bakiko kontusailaren kargura ordainduko dira
–“Behin-behineko langileen ordainsariak”.

Hirugarrena. Erabaki hau interesdunari igor-
tzea eta Nafarroako Parlamentuko Aldizkari Ofizia-
lean argitara dadin agintzea.

Iruñean, 2007ko martxoaren 23an

Arartekoa: Javier Enériz Olaechea

02/2007 Ebazpena, martxoaren 23koa, Nafarroako Foru Komunitateko

arartekoarena. Horren bidez, Juan Luis Beltrán Aguirre jauna ararte-

koaren arloko aholkulari arduradun izendatzen da.

Nafarroako Foru Komunitateko arartekoari
buruzko uztailaren 3ko 4/2000 Foru Legearen 40.
artikuluan xedatutakoaz baliatuz,

EBATZI DUT:

Lehena. Juan Luis Beltrán Aguirre jauna
behin-behineko langile izendatzea arartekoaren
arloko aholkulari arduradunaren eginkizunak bete-
tzeko. Izendapenak 2007ko martxoaren 23tik
aurrera izanen ditu ondorioak.

Bigarrena. Izendapen honek sortuko dituen
gastuak gastuen aurrekontu indarduneko 110 zen-
bakiko kontusailaren kargura ordainduko dira
–“Behin-behineko langileen ordainsariak”.

Hirugarrena. Erabaki hau interesdunari igor-
tzea eta Nafarroako Parlamentuko Aldizkari Ofizia-
lean argitara dadin agintzea.

Iruñean, 2007ko martxoaren 23an

Arartekoa: Javier Enériz Olaechea

03/2007 Ebazpena, martxoaren 23koa, Nafarroako Foru Komunitateko

arartekoarena. Horren bidez, Carlos Sarasibar Marco jauna ararteko-

aren aholkulari tekniko izendatzen da.

Nafarroako Foru Komunitateko arartekoari
buruzko uztailaren 3ko 4/2000 Foru Legearen 40.
artikuluan xedatutakoaz baliatuz,

EBATZI DUT:

Lehena. Carlos Sarasibar Marco jauna behin-
behineko langile izendatzea arartekoaren aholku-
lari teknikoaren eginkizunak betetzeko. Izendape-
nak 2007ko martxoaren 23tik aurrera izanen ditu
ondorioak.

Bigarrena. Izendapen honek sortuko dituen
gastuak gastuen aurrekontu indarduneko 110 zen-
bakiko kontusailaren kargura ordainduko dira
–“Behin-behineko langileen ordainsariak”.

Hirugarrena. Erabaki hau interesdunari igor-
tzea eta Nafarroako Parlamentuko Aldizkari Ofizia-
lean argitara dadin agintzea.

Iruñean, 2007ko martxoaren 23an

Arartekoa: Javier Enériz Olaechea

H saila:
BESTELAKO TESTU ARAU-EMAILEAK

Nafarroako Parlamentuko Erregelamenduaren aldaketa.

OSOKO BILKURAK ONETSIA

Nafarroako Parlamentuak, 2007ko martxoaren
15ean egindako Osoko Bilkuran, Nafarroako Par-
lamentuko Erregelamenduaren aldaketa onetsi
zuen.

Legebiltzarreko Erregelamenduko 143. artiku-
luan ezarritakoa betez, argitara dadin agindu da.

Iruñean, 2007ko apirilaren 2an

Lehendakaria: Rafael Gurrea Induráin

Nafarroako Parlamentuko

Erregelamenduaren aldaketa

Artikulu bakarra. Nafarroako Parlamentuko
Erregelamendua aldatzea.

1995eko otsailaren 2ko Osoko Bilkuran onetsi-
tako Nafarroako Parlamentuko Erregelamenduko
artikulu, idatz-zati, xedapen eta idazpuru hauetan
sartuko dira honako aldaketak, adierazten den
moduan:

3. artikulua.

3. artikuluaren amaiera aldatu eta honela gera-
tuko da idatzita:

“... Parlamentuko Mahaia hautatu arte aritzeko.”

7. artikulua.

7. artikulua aldatu eta testu hau izanen du
aurrerantzean:

“Bateraezinak dira Parlamentuko mahaikide
kargua eta Nafarroako Gobernu edo Foru Diputa-
zioko Lehendakari edo kontseilari kargua.”

II. titulua.

Gaztelaniazko testuan, II. tituluko idazpurua
aldatu eta testu hau izanen du aurrerantzean:

“DE LAS PARLAMENTARIAS Y LOS PARLA-
MENTARIOS FORALES”

14. artikulua.

14. artikuluaren 2. eta 3. idatz-zatiak aldatu
dira, eta beste hiru idatz-zati berri gehitu zaizkio
artikuluari, 4.a, 5.a eta 6.a, testu honekin:

“2. Beren eginkizunak hobeki betetzeko, foru
parlamentariek zilegi izanen dute Nafarroako Foru
Komunitateko administrazioari eta bere erakunde
publiko, sozietate publiko eta fundazio publikoei
eskatzeko administrazio eta ente horiek eginiko
jarduketen ondorio diren datu, txosten edo admi-
nistrazio-dokumentuak, baldin eta horiek ezagu-
tzearekin urratzen ez badira datu pertsonalak
babeste aldera legez ezarritako bermeak. Doku-
mentazioaren kantitatea dela-eta zaila bada doku-
mentazio horren kopia bidaltzea, administrazio-
organo eskudunak foru par lamentar iaren
eskueran ipiniko du eskatu den dokumentazioa,
egoki deritzen oharrak idatz ditzan.

3. Betiere, horretarako eskaera Parlamentuko
lehendakariaren bitartez helaraziko da, eta Nafa-
rroako Foru Komunitateko administrazioa behartu-
ta egonen da eskaturiko dokumentazioa hogei
eguneko epean eskueran ipintzera. Kontrako
kasuan, aipaturiko administrazioak Parlamentuko
lehendakariari jakinarazi beharko dizkio, hark
eskatzaileari helaraz diezazkion, eskaera betetzea
eragozten duten arrazoiak, zeinek zuzenbidean
oinarrituta egon beharko baitute. Baldin eta publi-
koaren eskueran dauden iturri ofizialetan dauden
datu, txosten edo dokumentuak eskatzen badira,
administrazioak zilegi izanen du haiek zer toki
zehatzetan eskueran dauden adieraztera muga-
tzea, betiere eskatutakoak erreproduzitu ahal
badira.

4. Foru parlamentariak eskatu ahalko du, hala-
ber, Legebiltzarreko lehendakariaren bitartez eta
taldeko eleduna aldez aurretik jakinaren gainean
egonda, Estatuko administrazioko agintari, orga-
nismo eta erakundeetako informazioa. Nafarroako
toki entitateetako informazioa ere eskatu ahalko
du.



5. Nafarroako Foru Komunitateko administra-
zioak bere aurrekontu-kudeaketako sistemarako
sarbide informatikoa emanen die foru parlamenta-
riei, zehaztuko diren baldintzetan eta sistemaren
segurtasunerako beharrezkoak diren bermeekin
betiere.

6. Foru parlamentariek eskubidea dute Nafarro-
ako Gobernuko kideen eta Foru Komunitateko
administrazioko goi karguen jarduera eta interesen
erregistroan sartu eta hura kontsultatzeko, jardue-
ra-aitorpenen zatiari dagokionez betiere. Horreta-
rako eskaera Parlamentuko lehendakariaren bitar-
tez helaraziko zaio Foru Komunitateko
administrazioko organo eskudunari, eta gehienez
ere bost eguneko epean onartu beharko da.”

15. artikulua.

15. artikuluko 1. eta 2. idatz-zatiak aldatu eta
honako testu hau izanen dute:

“1. Foru parlamentariek diru kopuru bat jasoko
dute, bai eta laguntzak eta gastuen ordainak ere,
beren eginkizuna eraginkortasunez eta duintasu-
nez bete ahal izateko.

Diru kopuru horrek hiru modalitate ditu, eta foru
parlamentari hautatu bakoitzak haietako bat auke-
ratu beharko du, kreditatu eta ondoko hogei egu-
neko epearen barrenean. Eginiko aukera aldatu
ahalko du hiruhileko bakoitzeko azken hamabost
egun naturaletan, salbu eta Parlamenturako hau-
teskundeak egiten diren urtean. Nolanahi ere, ezin
izanen da bi aldiz baino gehiago aldatu legegin-
tzaldi batean zehar.

Salbuespen gisa, eta interesdunak arrazoiak
azalduz eskaera egin ondoren, Mahaiak zilegi iza-
nen du aldaketa onartzea gorago adierazitako
mugei lotu gabe.

Modalitate horiek dira:

a) Aldizkako ordainsari finkoa, lanaldi osoko
araubidearekin. Modalitate honetan, Nafarroako
Foru Komunitateko administrazioko goi karguen-
tzat ezarritako bateraezintasun-araubidea aplikatu-
ko zaie foru parlamentariei.

b) Aldizkako ordainsari finkoa, lanaldi osoko
araubiderik gabe. Modalitate honetan, funtzionario
publikoentzat ezarritako ordainsari-bateraezintasu-
nen araubidea aplikatuko zaie foru parlamentariei.

c) Bertaratzearen araberako ordainsaria; ale-
gia, deitzen zaien parlamentu-ekitaldietara berta-
ratzearen truke dieta bat jasotzea.

a) eta b) letretan aipatutako ordainsariak bate-
raezinak dira edozein erretiro-pentsio publiko jaso-
tzearekin.

Foru parlamentariek ordainsaria jasotzeko
eskubidea izanen dute hurrengo Legebiltzarra
eratu arte.

2. Nafarroako Parlamentuko Mahaiak, Eledu-
nen Batzarrari entzun ondoren, ordainsari-modali-
tate bakoitzaren eta gastuei aurre egiteko bidezko
diren laguntzen eta ordainen zenbatekoak zehaztu
eta kasuan kasuko aurrekontuen barrenean sartu-
ko ditu, eta aipaturiko organoetako kide direnenak
bereiziko ditu. Halaber, ordainsari horien araubide
juridikoa zehaztuko du. Ordainsariak jasotzeko
baldintzen artean ezarri beharko da Erregelamen-
du honetako 21. artikuluan aipaturiko bertaratze-
betebeharra.”

17. artikulua.

17. artikulua aldatu da, eta testu hau izanen du
aurrerantzean:

“17. artikulua. 1. Aldizkako ordainsari finkoak
jasotzen dituzten foru parlamentariei dagozkien
Gizarte Segurantzarako kotizazioak ordainduko
dira Parlamentuaren aurrekontuaren kargu.

2. Nafarroako Parlamentuak Gizarte Seguran-
tzako erakunde kudeatzaileekin izenpe ditzake
aurreko atalean ezarritakoa betetzeko behar diren
itunak, baita Gizarte Segurantzan lehendik sartu-
rik ez zeuden foru parlamentariak behar den arau-
bidean afiliatzeko ere.

3. Lanaldi osoko araubidean sartzen diren eta,
beren lanbidearengatik, Gizarte Segurantzaz bes-
telako aurreikuspen sozialeko sistema batekoak
diren foru parlamentariek zilegi izanen dute siste-
ma horretan segitzeko erabakia hartzea; kasu
horretan, Parlamentuak kasuan kasuko mutualita-
te-kotizazioak ordainduko dizkie.”

29. artikulua.

Beste lerrokada bat erantsiko zaio 29.3 artiku-
luari; honela dio hitzez hitz:

“Hautagai-zerrenda berean hautaturiko foru
parlamentariek ezin dute inolako kasutan parla-
mentu-talde bereizirik eratu edo eratzen lagundu.
Halaber, hauteskunde garaia denean aurretik ino-
lako hauteskundetan parte hartu ez duten alderdi
politikoetakoak diren foru parlamentariek ere ezin
izanen dute parlamentu-talde bereizirik eratu.”

IV. titulua. I. kapitulua. 1. atala (idazpurua).

IV. tituluko I. kapituluko 1. atala aldatzea. Testu
hau izanen du:

“Mahaiaren eskumenak eta jarduera”.

37. artikulua.

37. artikuluko 2. idatz-zatiaren testua aldatu eta
3. idatz-zati berria gehitzea.

“2. Parlamentu-talde bat edo foru parlamentari-
ren bat ados ez badago Mahaiak aurreko atalean
adierazitako 6 eta 7. eginkizunetan jardutean har-
tutako erabakiarekin, errekurtsoa aurkeztu ahalko
dio Eledunen Batzarrari, erabakia jakinarazi edo
argitaratu ondorengo bost eguneko epearen barre-
nean. Hark behin betikoz erabakiko du, ebazpen
arrazoituaren bidez.

3. Mahaiak 1. idatz-zatiko 1. eta 5. eginkizunak
erregelamendu bidez esleitu ahalko dizkie Nafa-
rroako Parlamentuko administrazioko beste orga-
no batzuei”.

39. artikulua.

– 39. artikuluko 2. idatz-zatia aldatzea, honela-
xe: “hamar eguneko” epearen ordez, “hamabost
eguneko”

– 39. artikuluko 3. idatz-zatiko c) letra aldatzea,
horrela: “gehiengo osoaren bidez” dioen tokian,
“hiru bosteneko gehiengoaren bidez”

– 39. artikuluko 4. idatz-zatiko a) letra aldatzea.
Hona testu berria:

“a) Gutxienez ere Parlamentuko kideen hiru
bostenek edo kopuru hori biltzen duten parlamen-
tu-taldeek proposatu beharko dute kargutik ken-
tzea.”

51. artikulua.

51. artikuluko 1. eta 2. idatz-zatiak aldatu eta
honako testu hau izanen dute:

“1. Batzordeetako mahaietan, lehendakariaren
postua bete gabe badago, bete ezin badu edo
lehendakaria ez badago, lehendakariordeak
ordeztuko du lehendakaria. Lehendakariordea
kasu horietako batean badago, lehendakariaren
ordez arituko da bere parlamentu-taldeko ordezka-
ri bat, kasuan kasuko batzordeko kide dena.

2. Batzorde bateko lehendakariordearen edo
idazkariaren ordez arituko da, kasu horietan, par-
lamentu-talde bereko ordezkari bat, kasuko batzor-
deko kide dena.”

54. artikulua.

54. artikuluko 3. idatz-zatiari testu berria ema-
ten zaio:

“3. Mahaiak, Eledunen Batzarrari entzun ondo-
ren, batzordeen lan bilkurak egin daitezela erabaki
dezake. Bilkura horiek informatzeko edo eztabai-
datzeko izanen dira, eta ez da haien aktarik egi-

nen. Proposamen-egileak eskaturik Mahaiak hala
erabakiz gero, hedabideak bilkura horietara joan
ahalko dira.”

58. artikulua.

58. artikuluko 1. eta 3. idatz-zatiei testu berria
emanen zaie:

“1. Batzorde arruntak dira Foru Araubidekoa eta
Mahaiak legegintzaldi bakoitzaren hasieran zehaz-
ten dituenak, Eledunen Batzarrari entzun ondoren;
betiere, foru erkidegoko administrazioaren depar-
tamentuen araberakoak izanen dira.”

“3. Batzorde arruntak Parlamentuaren eratze
bilkura egin eta hogeita hamar eguneko epean
eratu beharko dira.”

58. bis artikulua.

58. bis artikulu berria gehitzea. Hona testua:

“58. bis artikulua. 1. Eskaera Batzordea ere
batzorde arrunta izanen da. Eskaera Batzordea da
herritarrek eskea egiteko eskubidea egikaritzean
Nafarroako Parlamentuari zuzentzen dizkioten
eskaerak izapidetzeko organo eskuduna. Batzor-
dearen osaketa eta funtzionamendua lotuko zaiz-
kio 45. artikuluak eta horrekin bat datozenek eza-
rritakoari.

2. Eskaera Batzordeak banaka aztertuko ditu
Parlamentuak jasotzen dituen eskaera guztiak,
haien onargarritasunari buruz erabakitzeko, eskae-
ra eskubidea arautzen duen lege organikoak eza-
rritakoari jarraituz.

3. Eskaera aztertu ondoren, hura ez onartzea
erabakitzen bada, Eskaera Batzordeak xedatuko
du Parlamentuko lehendakaritzaren bitartez hona-
koei bidal dakiela:

a) Parlamentu-taldeei, Parlamentuan ekimenen
bat bultzatu ahal izan dezaten, egoki baderitzote.

b) Nafarroako Gobernuari edo gaiaren arabera
eskudun diren departamentuei, eta harekin batera,
bidezkoa bada, eskaeraren edukiari buruzko azal-
pen-eskea.

c) Gaiaren arabera eskudun gisa hartzen duen
administrazio publikoetako beste edozein organori,
agintariri edo erakunderi.

d) Nafarroako Foru Komunitateko arartekoari,
bere foru lege arautzaileak ezarritako ondorioeta-
rako.

4. Eskaera Batzordeak, eskaera bat aztertu eta
onartezintzat deklaratu ondoren, beste izapiderik
gabe artxiba dadila erabakiko du, betiere aurreko
idatz-zatian adierazitako bidalketa bidezkoa ez
bada.

5. Eskabide bat izapidetzerako onartu ondoren,
Eskaera Batzordeak erabaki ahalko du eskatzaile-
ek agerraldia egitea, komenigarritzat jotzen badu.

6. Eskaera Batzordeak egoki diren erabakiak
hartuko ditu izapidetzeko onarturiko eskaerei
dagokienez, eta horiei buruzko gomendioak egin
ahalko dizkie botere publikoei eta erakundeei.

7. Kasu guztietan, Parlamentuko Mahaiak eska-
era jaso izanaren adierazpena emanen du, eta
adierazpen hori Eskaera Batzordeari igorriko dio,
zeinak, aurkezten denetik hiru hilabeteko epean,
harturiko erabakien berri emanen baitie eskatzai-
leei.”

61. artikulua.

61. artikuluari 5. idatz-zati bat gehituko zaio, eta
gaur egun 5. 6 eta 7. idatz-zatiak direnak aurreran-
tzean 6, 7 eta 8. aizanen dira. Hona testua:

“5. Ikerketa batzordeek, beren helburuak bete-
tze aldera, Nafarroako Gobernuko kideen eta Foru
Komunitateko administrazioko goi karguen jardue-
ra eta interesen Erregistroko informazio babestu
guztia eskuratu ahalko dute.”

64. artikulua.

Gaztelaniazko testuan, 64. artikuluko 1. idatz-
zatian “asiendo” hitzaren ordez “asiento” ipintzea.

73. artikulua.

73. artikuluko 1. idatz-zatiko azken esaldia
aldatzea. Hona testu berria:

“Bilera, berriz, egun bereko goiz edo arratsal-
dean zehar egiten den bilkura-zatia da.”

75. artikulua.

– 75. artikuluko 2. idatz-zatiari lerrokada bat
eranstea; honela dio, hitzez hitz:

“Hedabideak joan daitezkeen bilkurak ikus-
entzunezko bitartekoak erabiliz erretransmititu
ahalko dira.”

– 75. artikuluaren gaur egungo 2. idatz-zatiko
azken lerrokada eranstea 3. idatz-zatiko testuari,
azken idatz-zati hori osatzeko.

82. artikulua.

82. artikuluko 3. idatz-zatiak honako testu hau
izanen du:

“3. Foru parlamentariek mintzatokitik hitz egin
beharko dute, baina Lehendakariak horrela ez egi-
teko baimen zehatza eman ahalko die. Dena den,
batzordeetako mintzaldiak eta ahozko galderei
dagozkienak eserlekutik eginen dira.”

88. artikulua.

88. artikuluari 5. idatz-zati berria gehitzea; gaur
egun 5. idatz-zatia dena 6.a izatera pasako da,
testu honekin:

“5. Zenbait parlamentu-taldek edo talde ezber-
dinetako foru parlamentariek izenpeturiko propo-
samenak eztabaidatzen direnean, defentsarako
txanda izanen da izenpetu dutenetako batentzat,
eta gainerakoak aldeko txandan mintzatu ahalko
dira. Kasu horietan, ihardesteko txanda proposa-
menaren defendatzailearentzat izanen da.

Aurrekoa gorabehera, proposamen-egileek
lehendakariari adierazi ahalko diote defentsa eta
ihardespen txandak erabili nahi dituztela haien
denborak elkarren artean banatuz.”

90. artikulua.

90. artikulua aldatzea. Hona testua.

“90. artikulua. Legebiltzarreko zein Batzordeko
lehendakariak, lehendakariordeek edo idazkariek
eztabaidan parte hartu nahi badute, Mahaian dau-
katen tokia utzi beharko dute.”

102. artikulua.

Beste lerrokada bat, laugarrena, erantsiko zaio
102 artikuluari. Honela dio, hitzez hitz:

“4. Aurreko idatz-zatietan xedaturikoa salbu,
lehendakariak bozketa bat errepikatzea agindu
ahalko du, Mahaiko gainerako kideei entzun ondo-
ren, soil-soilik bozketa-mekanismoan akats bat
izan denean edo bozketaren emaitza ez denean
bertaraturiko parlamentarien egiazko borondatea-
ren araberakoa, boto-emaileetakoren baten ageri-
ko hutsegitearen ondorioz, eta berak berehalako-
an eskatuta.”

103. artikulua.

103. artikuluko 1. idatz-zatia aldatu eta testu
hau ipintzea:

“1. Aurretiazko eztabaidarik izan ez duen gai
bati buruzko bozketa egin ondoren, lehendakariak
bost minutuko txanda eman ahalko die parlamen-
tu-taldeei, haiek beren botoari buruzko azalpenak
eman ditzaten. Halaber, txanda hori eman ahalko
dio aurretiazko eztabaidan iragarritako botoa alda-
tzen duen parlamentu-taldeari.”

105. artikulua.

105.1 artikulua aldatzea. Hona testua:

“105.1 artikulua. Non eta kontrakoa ezartzen ez
den, erregelamendu honetan egunka adierazten
diren epeak egun baliodunetan zenbatuko dira, eta
hilabeteka adierazten direnak, berriz, datatik data-

ra. Mugaegunaren hilabetean ez baldin badago
zenbaketaren hasierako egunari dagokion egunik,
ulertuko da epea amaitzen dela hilabeteko azken
egunean.

Zenbaketari dagokionez, egun baliogabeak
dira larunbat eta igandea, Nafarroa eta Iruñeko
lan-egutegian jai-egun gisa agertzen direnak eta
Legebiltzarreko Mahaiak baliogabe izendaturiko
egunak.”

111. artikulua.

111. artikuluko 1. idatz-zatiaren amaieran hona-
ko testu hau gehitzea, amaierako puntuaren ordez
koma bat ipiniz:

“bilkura horiek egin eta hilabeteko epean.
Egunkari horretan jasoko dira, halaber, ikerketa
batzordeetan egiten diren agerraldi publikoak.”

121. artikulua.

121. artikulua aldatzea. Hona testua:

“121. artikulua. Parlamentu barrenean, bilkuran
edo bilkuratik kanpo, inork bere jokabidearekin
egitez edo hitzez ordena larriki urratzen badu,
berehala kanporatua izanen da.”

125. artikulua.

125. artikuluko 1. idatz-zatia aldatu eta testu
hau ipintzea:

“1. Nafarroako Gobernuak igortzen dituen foru
lege proiektuek zioen azalpena eta legez nahita-
ezkoak diren txostenak edukiko dituzte, baita haiei
buruz iritzia eman ahal izateko beharrezkoak diren
aurrekariak ere.”

126. artikulua.

Beste idatz-zati bat, zortzigarrena, erantsiko
zaio 126. artikuluari. Honela dio, hitzez hitz:

“8. Artikuluei aurkeztutako zuzenketetatik ez
dira onartuko aipagai duten testuarekin behar
bezalako zerikusirik ez dutenak, ez eta, osotasu-
nean aintzat hartuta, osoko zuzenketa batean
jasotako ordezko testu guztiarekin identifikatzen
direnak ere.”

136. artikulua.

136. artikulua aldatu eta testu hau izanen du
aurrerantzean:

“136. artikulua. 1. Batzordeko Mahaiak, proiek-
tuaren eztabaida bukatu ondoren, irizpena igorriko
dio Legebiltzarreko Mahaiari, batzordeak espresu-
ki onetsia, eta horren kopia bat emanen die parla-
mentu-talde guztiei eta Askotariko taldeko foru
parlamentariei.

2. Irizpenak batzordeak hartu dituen erabakiak
bilduko ditu, nahiz eta Mahaiak sor litezkeen erra-
kuntza eta akats teknikoak zein terminologia edo
gramatika mailakoak zuzentzeko ahalmena izanen
duen.

3. Legebiltzarreko lehendakariak aginduko du
batzordearen irizpena argitara dadila. Kasua bada,
136. bis artikuluak aipatzen dituen zuzenketa eta
boto partikularrak ere argitaratuko dira.”

136. bis artikulua.

Artikulu berri bat gehitzea, 136. bis zenbakia
duena. Hona testua:

“136. bis artikulua. 1. Aurrekontuei buruzko Foru
Lege proiektuan eta Nafarroako foru eraentza
berrezarri eta hobetzeari buruzko Lege Organiko-
ko 20.2 artikuluan aipatzen diren foru lege proiektu
eta proposamenetan, zuzenketa-egileek, irizpena
batzordean onetsi ondoko bi eguneko epean
Legebiltzarreko Mahaiari igorritako idazki baten
bidez, batzordeak onartu ez dituen zuzenketei
eutsi ahalko diete Osoko Bilkuran berriro defenda-
tzeko, baldin eta, gutxienez ere, batzordeko kideen
bosten batek emandako aldeko botoa edo batzor-
dean parlamentu-talde baten ordezkaritza osoak
emandako aldeko botoa lortu badute.

2. Aurreko atalak aipatzen duen idazkiak
banan-banan adierazi behar du zein diren beha-
rrezko baldintzak betetzen dituzten eta eutsi nahi
zaien zuzenketak.

3. Batzordeko eztabaidan proiektuaren edo
proposamenaren testua aldatzen bada, parlamen-
tu-taldeek eta Askotariko taldeko foru parlamenta-
riek, nork bere izenean, baztertua izan den testua-
ren aldeko boto partikularrak aurkeztu ahalko
dituzte, 1. idatz-zatian aipatzen den denboran,
haiek Legebiltzarreko Osoko Bilkuraren aurrean
defendatze aldera.

Boto partikular horiek eskatu ahalko dute, hala
bada, ken daitezela gehiketa egiteko zuzenketak
onartzearen ondorioz irizpenean sartu diren zati-
ak.

4. Aurreko idatz-zatietan jasotako prozeduratik
salbuetsita egonen dira proiektu edo proposamen
jakin batzuen irizpenak; hain zuzen ere Mahaiak,
Eledunen Batzarrak aho batez erabakia hartu
ondoren, 137. artikuluari jarraikiz izapidetzea era-
baki duen proiektu eta proposamenetako irizpe-
nak.”

137. artikulua.

137. artikulua aldatzea. Hona testua:

“137. artikulua. 136. bis artikuluan jasotako
kasuetan izan ezik, foru lege proiektu edo propo-
samen bati buruzko irizpena batzordean egin
ondoren, irizpen horren osotasunari buruzko ezta-
baida eginen da eta, jarraian, behar den bozketa
eginen da.

Aurrekoa gorabehera, gutxienez ere Legebil-
tzarreko kideen gehiengoa ordezkatzen duten par-
lamentu-taldeek eztabaidaren aurretik aurkezten
dituzten “in voce” zuzenketak izapidetzera onartu-
ko ditu lehendakaritzak. Zuzenketa horiek sinatzai-
leek defendatuko dituzte irizpenaren osotasunari
buruzko jarrera hartzen dutenean, eta hasieran
bozkatuko dira, bakoitza dagokion ordenan; one-
tsiak izanez gero, irizpenaren testuari txertatuko
zaizkio, eta testuaren osotasunari buruzko bozketa
bakarra eginen da.”

138. artikulua.

– 138. artikuluko 1. idatz-zatia aldatu eta testu
hau ipintzea:

“138. artikulua. 136. bis artikuluan jasotako
kasuetan, zuzenketarik mantendu bada edo boto
partikularrik egin bada, irizpenaren artikuluak
eztabaidatu eta bozkatzeari ekinen zaio. Ondoko
arauei jarraituz jokatuko da artikulu bakoitzari
dagokionez:”

– 138. artikuluari 2. idatz-zati bat gehitzea. Arti-
kuluak orain arte izan duen testua 1. idatz-zatia
izatera pasako da. Hona 2. idatz-zatiaren testua:

“2. Zuzenketarik mantendu ez bada, ez eta
boto partikularrik aurkeztu ere, eztabaida bat egi-
nen da irizpenaren osotasunari buruz eta, jarraian,
behar den bozketa eginen da.”

139. artikulua.

139. artikulua aldatzea. Hona testua:

“139. artikulua. Aurreko artikuluan aipaturiko
eztabaidan zehar, lehendakariak “in voce” zuzen-
ketak onartu ahalko ditu izapidetzera, baldin eta
haien xedea errakuntza edo akats teknikoak zein
terminologia edo gramatika mailakoak zuzentzea
baldin bada. Beste edozein kasutan, soilik onartu
ahalko dira izapidetzera baldin eta ezein parla-
mentu-taldek onarpenaren aurka egiten ez badu.”

145. artikulua.

145. artikuluko 1. idatz-zatia aldatu eta testu
hau ipintzea:

“1. Foru lege proposamenak ondorengo hauek
egin ahalko dituzte:

a) Foru parlamentari batek edo batzuek.

b) Parlamentu-talde batek edo batzuek, eledu-
naren sinadura soilarekin.”

149. artikulua.

Beste idatz-zati bat, hirugarrena, erantsiko zaio
149 artikuluari. Honela dio, hitzez hitz:

“3. Foru lege proiektu edo proposamen batean
jasota dauden xedapenetako batzuk gehiengo
osoko foru legeei dagozkienean, eta beste batzu-
ek bestelako gaiak arautzen dituztenean, Mahaiak,
Eledunen Batzarrari entzun ondoren, erabaki ahal-
ko du proiektu edo proposamen hori bi foru lege
proiektu edo proposamenetan zatitzea, zeinak
bereizirik izapidetuko baitira; bata, hurrengo artiku-
luan ezarritakoari jarraikiz, eta bestea, prozedura
arruntari jarraikiz.

Baldin eta aipaturiko erabakia baino lehenago
ordenatuta baleude hasierako foru lege proiektu
edo proposamenari aurkezturiko zuzenketak,
batzorde eskuduneko Mahaiak berriro ordenatuko
ditu, bakoitza dagokion proiektu edo proposame-
nari lotzeko.”

155. artikulua.

155. artikulua aldatu eta testu hau izanen du
aurrerantzean:

“155. artikulua. 1. Foru lege proiektuaren edo
proposamenaren izaerak komenigarri egiten badu
edo idazkeraren soilak horretarako bide ematen
badu, Legebiltzarreko Mahaiak, Eledunen Batza-
rrarekin bat, erabaki ahalko du aipatu proiektu edo
proposamena Legebiltzarreko Osoko Bilkuran
zuzenean eta irakurketa bakarrean izapidetzea.

2. Erabaki hori hartuta, zuzenketak aurkezteko
epea irekitzea aginduko du Mahaiak. Zuzenketa
horiek ezin izanen dira osotasunari buruzkoak
izan. Mahaiari aurkeztuko zaizkio, eta Mahaiak
zuzenketa horiek kalifikatuko ditu. Epe hori, Mahai-
ak bestelakorik ezartzen ez badu, eztabaida egi-
nen den Osoko Bilkuraren aurreko eguneko hama-
bietan bukatuko da.

3. Proiektua irakurketa bakarrean izapidetzen
den ala ez bozkatuz hasiko da Osoko Bilkura.
Ondoren, Osoko Bilkurak halako izapidetzea onar-
tuz gero, foru lege proiektu edo proposamenaren
eztabaidari ekinen zaio, osokoetarako jarritako
arauei atxikiz. Parlamentu-talde bakoitzari txanda
bana egokituko zaio bere zuzenketa guztiak
defendatzeko.

4. Irakurketa bakarreko izapidetzea ez oneste-
ak berarekin ekarriko du kasuko foru lege proposa-

menaren bazterketa, kasua bada, edo foru lege
proiektua prozedura arruntari jarraikiz izapidetzea.

5. Eztabaida bukatu ondoren, non eta parla-
mentu-talderen batek zuzenketen edo zuzenketa-
multzoen araberako bozketa bereizia eskatzen ez
duen, Lehendakaritzak bozketa bakarrera jarriko
ditu parlamentu-talde bakoitzak artikuluei eginda-
ko zuzenketa guztiak, aurkezpen-hurrenkeraren
arabera.

6. Azkenik, testu osoa, onartutako zuzenketak
gehituz, bozketa bakarrera jarriko da. Bozketaren
ondorioa aldekoa bada, onarturik geratuko da tes-
tua. Ezetsia izanen da, bestela.”

156. artikulua.

156. artikuluko 1. idatz-zatia aldatu eta testu
hau ipintzea:

“1. Mahaiak, gutxienez ere parlamentuko kide-
en bi heren ordezkatzen dituzten eledunek Eledu-
nen Batzarrean aurretiazko erabakia harturik,
batzordeen esku utzi ahal izanen du foru lege pro-
iektu eta proposamenak onestea, salbu eta aurre-
kontuei buruzko Foru Lege proiektua eta Nafarroa-
ko foru eraentza berrezarri eta hobetzeari buruzko
Lege Organikoaren 20.2 artikuluak aipatzen dituen
foru lege proiektu eta proposamenak, zeren eta,
kasu horretan, batzordeak legegintzarako esku-
men osoz jardunen baitu.”

181. artikulua.

181. artikuluko 3. idatz-zatiaren bukaera aldatu
eta testu hau ipintzea:

“..., jabeldura aurkeztu duen foru parlamentari-
ak edo parlamentu-taldeak jabeldurari hurrengo
bilkuraldi horretarako eutsi nahi diola adierazten
ez badu, amaitu den bilkuraldiaren amaieraren
ondoko bost egunetan.”

188. artikulua.

188. artikulua aldatu eta testu hau izanen du
aurrerantzean:

“188. artikulua. 1. Osoko Bilkurarako ahozko
galderak jasotzen dituzten idazkiak aurkeztu
beharko dira haiek eztabaidatu nahi direneko
osoko bilkuraren gai-zerrenda onesten duen
Mahaiaren bilkuraren aurreko osteguneko hemere-
tziak baino lehenago.

Halaber, parlamentu-talde bakoitzak gaurkota-
sun handiko galdera bana aurkeztu ahalko du hura
egin nahi dueneko osoko bilkura egitekoa den
asteko asteleheneko bederatzi eta erdiak baino
lehenago.

2. 45.1 artikuluari jarraikiz, parlamentu-talde
bakoitzak batzordean zenbat kide dituen, hainbes-
te galdera arrunt aurkeztu ahalko ditu osoko bilku-
ra bakoitzerako.

Halaber, zenbat parlamentu-talde, gaurkotasun
handiko hainbeste galdera aurkeztu ahalko dira,
parlamentu-talde bakoitzeko kide banak eginak.

3. Osoko Bilkura baterako gai-zerrendan parla-
mentu-talde bakoitzak eginiko galdera arruntak,
sartzeke daudenak, gehiago badira 2. idatz-zatian
aurreikusitakoak baino, haien lehentasuna eraba-
kiko da aurkezpen-hurrenkeraren arabera.

4. Eztabaidan, foru parlamentariak galdera
laburki egin eta gero, eginkizun hori duen gober-
nukideak erantzuna emanen du. Parlamentariak
berriz esku hartu ahalko du ihardetsi edo berriz
galdetzeko eta, Gobernuaren beste esku-hartzea-
ren ondoren, eztabaida bukatuko da. Galdera
bakoitza izapidetzeko denbora ezin izanen da
hamar minutu baino gehiagokoa izan, berdinki
banatua galdera egiten duen foru parlamentaria-
ren eta erantzuna ematen duen gobernukidearen
artean.

5. Osoko Bilkurarako galdera azaltzean, galde-
ra egiten duen foru parlamentariaren ordez bere
taldeko beste bat aritu ahalko da, horren berri
lehendakariari eman ondoren.

6. Nafarroako Gobernuak edozein unetan eska-
tu ahalko du, arrazoiak adieraziz eta galdera
bakoitzarekin behin baino ez, hurrengo Osoko Bil-
kurarako atzera dadila; hori horrela, Osoko Bilkura
horretako gai-zerrendan sartuko da, 2. idatz-zatian
aurreikusitako galdera-kopurua murriztu gabe.

7. Bilkuraldiaren amaieran erantzuteke dauden
galderak idatziz erantzunen dira hurrengo bilkural-
dia hasi baino lehenago, non eta galdera aurkeztu
duen foru parlamentariak ez duen adierazten gal-
derari hurrengo bilkuraldi horretarako eutsi nahi
diola, amaitu den bilkuraldiaren amaieraren ondo-
ko bost egunetan.”

189. artikulua.

189. artikuluko 2. idatz-zatia aldatu eta testu
hau ipintzea:

“2. Aurreko artikuluko 4. idatz-zatian ezarritako-
aren arabera izapidetuko dira, baina honako bere-
zitasunarekin: galdera bakoitza izapidetzeko den-
bora ezin izanen da hogei minutu baino
gehiagokoa izan.”

190. artikulua.

190. artikuluko 1. idatz-zatiaren amaieran hona-
ko testu hau gehitzea:

“1. ... Epe hori ezin izanen da eten ezta hura
igaro bitartean bilkuraldia amaitzen denean ere”.

191. bis artikulua.

XI. tituluko III. kapituluan, Arau komunak, 191.
bis artikulu berri bat gehitzea, testu hau izanen
duena:

“191. bis artikulua. Osoko Bilkura arruntetan,
oro har, gutxienez ere ordubete emanen da galde-
ra eta jabelduretarako.”

196. bis artikulua.

196. bis artikuluko 2. idatz-zatiko f) letra alda-
tzea, honako esaldi hau ezabatuz: “...erabaki pro-
posamen horietan aurrekontu-hitzarmenak baldin
badaude, beharrezkoa izanen da Gobernuaren
baiezko iritzia”.

III. kapitulua, XIII. titulua (idazpurua).

XIII. tituluko III. kapituluko idazpurua aldatzea.
Hona testu berria:

“Nafarroako Gobernuaren agerraldiak”

198. artikulua.

198. artikuluko 5 eta 6. idatz-zatietan, “lehenda-
kariak aldi baterako etenen du bilkura” esaldiaren
ordez testu hau ipiniko da: “lehendakariak aldi
baterako eten ahalko du bilkura”.

XIV. titulua.

– XIV. tituluko idazpurua aldatu eta testu hau
izanen du aurrerantzean:

“XIV. TITULUA.- PARLAMENTUAREN HARRE-
MANAK COMPTOS GANBERAREKIN, NAFARRO-
AKO FORU KOMUNITATEKO ARARTEKOAREKIN
ETA NAFARROAKO IKUS-ENTZUNEZKOEN KON-
TSEILUAREKIN”.

– XIV. tituluko “II. kapitulua.- Parlamentuari
txostenak ematea” izeneko epigrafea, 200. artiku-
luaren aurretik dagoena, ezabatzea.

XIV. tituluan II. kapitulu berri bat gehitzea, izen
hau izanen duena:

“II. KAPITULUA.- Nafarroako Foru Komunitate-
ko arartekoaren txostenak

200. bis artikulua. 1. Parlamentuko Mahaiak,
arartekoaren urteko txostena jaso ondoren, Nafa-
rroako Parlamentuko Aldizkari Ofizialean argitara
dadila agindu eta Foru Araubideko Batzordeari dei
eginen dio arartekoak haren aurrean agerraldia
egin dezan. Agerraldi hori eginen da 198.5. artiku-
luan ezarritako prozedurari jarraikiz.

2. Arartekoaren urteko txostena honako proze-
dura honi jarraikiz eztabaidatuko da Osoko Bilku-
ran:

Arartekoak txostenaren laburpen bat agertzea,
gehienez ere hogei minutuz.

Azalpen hori amaitu ondoren, parlamentu-talde
bakoitzaren ordezkari banak esku hartu ahalko du,
gehienez ere hamabost minutuz eta txikienetik
handienerako hurrenkeran, nork bere jarrera adie-
razteko.

Eztabaida horri dagokionez, ezin izanen da
erabaki-proposamenik aurkeztu.

3. Arartekoak aurkeztutako txosten monografiko
edo bereziak Foru Araubideko Batzordean izapide-
tuko dira, 1. idatz-zatian xedatuari jarraikiz.”

– XIV. tituluan III. kapitulu berri bat gehitzea,
izen hau izanen duena:

“III. KAPITULUA.- Nafarroako Ikus-entzunezko-
en Kontseiluaren txostenak.

200. ter artikulua. 1. Parlamentuko Mahaiak,
Nafarroako Ikus-entzunezkoen Kontseiluaren urte-
ko txostena jaso ondoren, Nafarroako Parlamentu-
ko Aldizkari Ofizialean argitara dadila agindu eta
batzorde eskudunari dei eginen dio kontseiluko
lehendakariak haren aurrean agerraldia egin
dezan. Agerraldi hori eginen da 198.5. artikuluan
ezarritako prozedurari jarraikiz.

2. Ikus-entzunezkoen Kontseiluko lehendakari-
ak bere ekimenez edo Eledunen Batzarrak, bi par-
lamentu-taldek edo foru parlamentarien bosten
batek eskaturik, Parlamentuari bidalitako txosten
bereziak izapidetuko dira aurreko idatz-zatian eza-
rritako moduan”.

XV. titulua.

– XV. tituluko idazpurua aldatu eta testu hau
izanen du aurrerantzean:

“XV. TITULUA.- SENATARIEN HAUTAKETA
ETA COMPTOS GANBERAKO LEHENDAKARIA-
REN NAHIZ NAFARROAKO FORU KOMUNITATE-
KO ARARTEKOAREN IZENDAPENAK”

– XV. tituluan III. kapitulu bat gehitzea, izen hau
izanen duena:

“III. KAPITULUA.- Nafarroako Foru Komunitate-
ko arartekoaren izendapena

203. bis artikulua. Nafarroako Foru Komunitate-
ko arartekoa Parlamentuaren Osoko Bilkurak hau-
tatuko du, Arartekoari buruzko Foru Legeak eta
honako arauek ezarritakoari jarraikiz:

1.- Legebiltzarreko Mahaiak, Eledunen Batza-
rrari entzun ondoren, arartekorako hautagaiak aur-
kezteko epea ezarriko du.

2.- Hautagaiak aurkezteko, parlamentu-taldeek
edo Askotariko parlamentu-taldeko foru parlamen-
tariek idazki bat zuzenduko diote Mahaiari, eta
hari gehituko zaizkio hautagaitzaren onarpenari
buruzko adierazpena eta foru lege hartan ezarrita-
ko baldintzak betetzearen froga.

3.- Hautagaiak aurkezteko epea bukatu ondo-
ren, Mahaiak hautagaiak aldarrikatu eta Legebil-
tzarreko Osoko Bilkurarako deia eginen du.

4.- Arartekoa hautatuko da erregelamendu
honetako 100. artikuluan ezarritako sistemari
jarraikiz”.

XVII. titulua.

XVII. tituluko idazpurua aldatu eta testu hau
izanen du aurrerantzean:

“NAFARROAKO PARLAMENTUAREN EDO
GORTE NAGUSIEN AGINTALDIAREN AMAIE-
RAN IZAPIDETZEN ARI DIREN AFERAK”

207. artikulua.

207. artikuluari bi idatz-zati, bigarrena eta hiru-
garrena, gehitzea; artikulu horrek gaur egun duen
edukia 1. idatz-zatia izatera pasako da. Hona gehi-
tu beharreko bi idatz-zatien testua:

“2. Parlamentuaren agintaldia amaitu ondoren,
hartarako hauteskundeetarako deialdia egin eta
gero, Diputatuen Kongresuko Mahaiari aurkeztu
eta oraindik ere aintzat hartuak izateke dauden
lege proposamenak iraungi eginen dira.

3. Baldin eta Gorte Nagusietan iraungi egiten
bada Nafarroako Parlamentuak Diputatuen Kon-
gresuko Mahaiari aurkezturiko lege proposamen
baten izapidetzea, Parlamentuko Osoko Bilkurak,

Eledunen Batzarrak proposaturik, erabaki ahalko
du aurkezpena errepikatzea eta proposamenaren
defentsarako hautaturiko foru parlamentariak
berrestea.”

Bosgarren xedapen gehigarria.

Xedapen gehigarri berria, bosgarrena, gehi-
tzea, testu hau duena:

“Bosgarrena. Erregelamendu honen gaztelani-
azko testuak kargu instituzionalak aipatzen ditue-
nean adierazpen-ekonomiaren mesedetan genero
gramatikal maskulinoko izenak erabiltzen dituen
kasu guztietan (Presidente, Vicepresidente, Secre-
tario, Parlamentario, Consejero eta abar) ulertu
behar da postu horiek orokorrean hartzen dituela
hizpide, haiek bai emakumezkoek bai gizonezkoek
betetzen dituztela ere, erabateko berdintasun-bal-
dintzetan, ondorio juridikoen ikuspegitik”. Kargua
emakume baten ardurapean dagoenean, izenda-
penean genero gramatikal femeninoa erabiliko da,
kasu bakoitzari dagokion formarekin (Presidenta,
Vicepresidenta, Secretaria, Parlamentaria, Conse-
jera eta abar)”.

Azken xedapen bakarra. Indarra hartzea.

1. Erregelamenduaren aldaketa hau Nafarroako
Parlamentuko Aldizkari Ofizialean eta Nafarroako
Aldizkari Ofizialean ere argitaratuko da, eta onetsi
ondoko legegintzaldian Nafarroako Parlamentua
eratzeko bilkura egiten den egun berean hartuko
du indarra, salbu eta 37. artikuluko 3. idatz-zati
berriak, zeinak indarra hartuko baitu Nafarroako
Parlamentuko Aldizkari Ofizialean argitaratu eta
biharamunean.

2. Ahalmena ematen zaio Nafarroako Parla-
mentuko Mahaiari aldaketa honek indarra hartu
eta lau hilabeteko epean Nafarroako Parlamentuko
Erregelamenduaren testu bateratua egiteko, zeina-
ri erantsiko baitzaizkio onetsitako aldaketak.

